«ҚАЗТЕСТ» жүйесі

ҚР Президентінің 2015 жылғы 4 желтоқсандағы №126 қаулысымен бекітілген «Тілдерді дамыту мен қолданудың 2011-2020 жылдарға арналған мемлекеттік бағдарламасына» енгізілген өзгерістер мен толықтыруларға сәйкес, «ҚАЗТЕСТ» жүйесі арқылы мемлекеттік мекемелер мен мемлекеттік емес мекемелерде, ұйымдарда қызмет көрсететін қызметкерлердің диагностикалық және сертификаттық тестілеуден өтуді жүзеге асыру мақсатында Осакаровка к. №1 ОМ базасында 2016 жылдың 25 мамыр күні Осакаров және Нұра аудандарының 140 қызметкерлері тестілеуден өтті.
Тестілеуді Ұлттық тестілеу орталығының республикалық және облыстық өкілдері өткізген. «ҚАЗТЕСТ» жүйесі тіл меңгеруге байланысты төрт бөліктен тұрады: тыңдалым (тыңдап түсінгендігін бағалау), лексика-грамматикалық бөлік (тілдік құрылымды түсінгендігін бағалау), оқылым (оқып түсінгендігін бағалау), жазылым (жаза білу қабілеті). Мұндағы тілдік білімді бағалаудың деңгейлік жүйесі – қарапайым, базалық, орта, ортадан жоғары, жоғары деңгей бойынша негізге алынады. Бұл халықаралық тіл білімін бағалау жүйелерінің сатыларына сәйкес келеді.
Екі ауданның 20 басшылары сертификаттық тестілеу тапсырды, ал қалған мемлекеттік мекемелер мен мемлекеттік емес мекемелерде, ұйымдарда қызмет көрсететін 120 қызметкерлер диагностикалық тестілеуден өткен болатын. Соның ішінде, Осакаров ауданы білім бөлімінің басшысы, 2 әдіскері және жергілікті үш мектептің 30 мұғалімі «ҚАЗТЕСТ» жүйесі бойынша тест тапсырды. 
[bookmark: _GoBack]Келешекте Қарағанды облысының барлық жалпы білім беру ұйымдарының мұғалімдері «ҚАЗТЕСТ» жүйесі бойынша тест тапсыратын болады. ҚР Елбасының «Қазақстан халқын топтастырудың аса маңызды факторы саналатын мемлекеттік тілді меңгеру – Қазақстан Республикасының әрбір азаматының парызы» деген сөзі – әр «елім, жерім – Қазақстан» дейтін азаматтың сөзі деп айтсақ, артықтық етпес. Бәсекелестікке қабілеттілік ұғымынан ақсап отырған тіліміздің ахуалы біртіндеп түзеліп келеді. Аталмыш жүйеден жүйелі түрде деңгейлік тапсырмаларды тапсыру арқылы, әрқайсымыз қазақ тілін қандай деңгейде (А1-ден С2-ге дейін) білетінімізді анықтай аламыз.
